
రామేశ్వరమాహాత్మ్యము











	వ.	
మఱియు మూపావస్థయు, వసాకూపంబును, వైతరణీనదియు, శ్వ

భక్షణంబును, మూత్రపానంబును, తప్తశూలంబును, తప్తశిలయు

ను, పురీషహ్రదంబును, శోణితకూపంబును, క్రిమిభోజనంబును,

స్వమాంసభక్షణంబును, వహ్నిజ్వాలాప్రవేశంబును, శిలావృష్టి

యు, కాలసూత్రంబును, క్షారోదకంబు, నుష్టతోయంబునను న

రకంబులు సేతుస్నాతవిలోకింపండిది నిక్కంబు.

	గీ.	
సేతువున నవగాహంబు సేయువాఁడు!

పంచపాతకముక్తుఁ డై పద్మనాభు!

వీటఁ బితృమాతృకులశతకోటితోడ

మూఁడుకల్పంబులు వసించి ముక్తిఁ గాంచు.

	సీ.	
క్షారసేచనము పాషాణయంత్రము మరు,

        త్పతనంబు కరపత్రధారణంబు

సంధిదాహంబును శస్త్రబేదనమును,

        కాష్టనిర్మితయంత్రకర్షణంబు

పాశబంధంబు నానాశూలపీడనం

        బాస్యవాసాలవణాంబుసేక

మంగారపుంజశయ్యాశ్రవణంబును,

        దశనమర్దనమహిదంశనంబు



	 







	గీ.	
తప్తపాషాణభుక్తియుఁ దప్తసూచి

భక్షణముఁ దప్తతిలతైలపానధూమ

పానములు మొదలైన యపారనార

కములు చూడఁడు సేతువుఁ గాంచు నరుఁడు.

	వ.	
మఱియు నధశ్శిరశ్శోషణంబును, గజదంతహననంబును, క్షారాం

బుపానంబును, క్షారోదకబిలప్రవేశంబును, మేహభోజనంబు

ను, స్నాయుచ్ఛేదనంబును, స్నాయుదాహంబును, నస్తిచ్ఛేద

నంబును, శ్లేష్మాదనంబును, పిత్తపానంబును, మహాతిక్తనిషేవణం

బును, నుష్ణసైకతాస్నానంబును, దప్తాయశ్శయనంబును, సంత

		 ఈ పేజీలో చివరి మార్పు 31 అక్టోబరు 2021న 12:02కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

